
L
a vita dal borc di San Roc 
cor uedì suntun fil che man
ten anciamò cualchi leamp 

cun che di una volta . Leamp che 
vongòla tra storia, tradizion e 
folk-lare : se si lu viot come sto
ria, cuìsta dignitat, la storia inse
gna simpri, ma 'I è di là dal soiar 
dal vivi cuotidian; se si lu viot 
come tradizion, si ja il dove 
mora!, e dut persona!, di sielzi il 
puest che ta societat di uè 
podarès ocupa, uarint: un mut di 
viodi e di vivi la cuotidianitat di 
una volta ciapant a esempli chel 
che di biel e di bon veva, cussì 
alora il passat si fas presint e 
futur e son storia e tradizion 
insieme intun ciamina dilunc di 
una strada sigura che si rignova 
di dì in dì, no plui come prima 
ma plui di prima, e cussì inde
vant par in eterno. Alora no 'I è 
un save dal popul, un complès di 
tradizions popolars fat bon 
dome par cualchi ocasion, che 
passada la fiesta si met da 
banda, pressats, sciafoiats dal 

Il pagnut 

Il pagnut dai sants 
(red .) 

mal di vivi . Un agar separa chistis 
dos ideis di tradizion: di una 
banda una tradizion che conti
nua a jessi anima dal on, di che 
altra una tradizion che scuasi 
senza nacuarzisi si la met in 
suaza, ma piciada suntun mur. 
La prima forma si fas simpri 
atual, viva, conserva e propon, 
parzeche trasmet traviars li' 
generazions elements culturai, 'I 
è par dabon l'anima di una int. 

Ma aie si piart simpri par stra
da e resta dome ta memoria di 
cualchidun; a voltis però si ja la 
fortuna di ciata cualchi scrit che 
nus spalanca puartis sul passat. 
Una tal 'I è capitada di poc e 
merita contala. 

Sbisiant ta ciartis e docu
ments dal Archivi di Stat di Guri
za 'I è saltat fur un fassicul di 
passa zent ains fa cun dentri una 
domanda fata dai pistors' di 
Guriza al Magistrat civic (uedì il 
sindic), par gambia l'usança di 
ufrì il "pagnut" (panetti e pinze) 
in ocasion di cualchi fiesta . 

Magistrato civico 
Gorizia li 14 Ottobre 189 7 
Protocollo 

Comparso il Sig. Antonio 
Peci/e pistore di qui, nel mentre 
produce l'unita Circolare dd. 7 
Ottobre a.e. in base alla quale 
tutti i padroni pistori della città si 
obbligano di versare a favore del 
Civico Istituto per fanciulli abb. 
in sostituzione della distribuzio
ne delle pinze per le feste 
Pasquali e di Tutti i Santi l'impor
to di fiorini uno per ciascheduno. 
Riguardo l'incasso del primo 
importo, cioè per la prossima 
festa dei Santi; si obbliga di prov
vedere il Sig. Antonio Peci/e, 
mentre per l'avvenire, dovrà 
provvedere all'incasso il Magi
strato civico. 

Intendono poi i signori pistori 
a mezzo del Sig. Peci/e che ogni 
nuovo proprietario di pistoria sia 
obbligato di uniformarsi al patto 
stabilito nella circolare suddetta. 
Chiuso e firmato. 

F. to Le Lievre f. to Antonio Peci/e 

Duncia zent ains fa si voltava 
pagina e ancia i pistors, come za 
prima i butegars di mangiativa, 
sielzevin un'altra forma, farsi 
manco pesanta pal tacuin, par 
dà un contribut al vivi socia!, 
mandant in dismentia l'usança 
dal "pagnut" pai aventors. 

Ma tal popul minut 'I è resta
da un'alma anciamò par tant 
timp . Una variant che ja tignut 
fin dopo la seconda uera, po' 'I è 
sparida, o scuasi, ancia ché. 

Un sanrocar "doc" ricuarda 
che pai Sants e ancia ta zornada 
dopo, dì dai Muarts, i fruts lavin 
bati a li' puartis da li' ciasis par 
preà il "pagnut" e ciapavin cual
chi palanca, o, pluis spes, cualchi 
cuarnet o pan bon o aie altri . 

Al prin di novembar li' ciam
panis tacavin a sunà subit dopo
misdì in continuo fin di sera e i 
osters e i contadins gi ufrivin il vin 
ai ciampanars improvisats che si 
davin il gambio a tirà li' cuardis; 

ognidun intindeva cussì ricuardà i 
sai defonts. Tane' di lor finivin par 
inciocàsi. In ché sera stessa in 
tantis fameis si impiava il luminut 
a ueli, che doveva restà impiat 
duta la gnot, e dongia cualchidun 
gi meteva ancia pan, sai e vin , "il 
pagnut pai muarts". La puarta di 
ciasa restava viarta ancia ché fin 
di matina, no si olsava siarà fur li' 
animis che tornin . E dai 3 di 
novembar il mesnar tacava a là 
pa li' ciasis, specialmenti in chès 
dai contadins, par domandà il 
"pagnut" e ciapava, spes ancia 
pal plevan e pal capelan, strezis di 
sorc e/o un egual cuantitatif di 
furment, patatis o vin . 

Uedì no si usa plui, ma 'I è 
una tradizion sparida dal dut par 
dabon? O dopo un altri secul li' 
gnovis esigenzis dal vivi jan fati 
gambià dome la musa ma la 
sostança 'I è resta da simpri ché? 

Nota 

1 Il pistor o fornar è il fornaio. 
Pistors d1 Guriza tal 1897. 
B1asutti Domenico, via Caserma 3 
B1siach Andrea, via Vogel 2 
Brattus Giacomo, via Scuole 6 
Bregant Giuseppe, e.so Frane. Giuseppe 67 
Budinia Giovanni, piazza S.Rocco 7 
Castelliz Antonio. riva Piazzutta 13 
Coc1ancig Giuseppe, via Trieste 70 
Dorfles Panif1c10, via C1press1 8 
Drascek Carlo, piazza Corno 3 
Fa1t Antonio, via Municipio 3 
Fa1t Andrea, e.so Frane. Giuseppe 2 
Furlani Antonio, riva Castello 7 
Gajer Leone, piazza Duomo 3 
Gherbez Anna, via S.Antonio 6 
Gless19 Augusto, via Vetturin i 8 
Goriup Giovanni, via Formica 18 
Gril l Giacomo, via S.Ch1ara 4 
Jachin Emilia. via Formica 24 
Leban Antonio, via Ascoli 19 
Leban Antonio, via Signori 19 
Legh1ssa Alessandro, via Corno 9 
Paul in Giuseppe, via Ponte Isonzo 71 
Pecile Antonio. via Ponte Nuovo 13 
Si mzig Ignazio. p. N. Tommaseo 28 
Skerianz Anna, via Cipressi 2 
Toso Antonio, piazza N.Tommaseo 6 
Tomasini Pietro, via Rabatta 14 
Ture! Anna, via Morelli 2 1 
Valentincig Giuseppe, via Ras tello 29 
Vittori Luigia, via Ra batta 1 O 
Zottig Antonio, via Dogana 4 




